
మఙ్కణకృతా ౨ శివస్తుతిః

(శివరహస్యాన్తర్గతే  ఈశ్వరాఖ్యే)
మఙ్కణ ఉవాచ ।
శమ్భో భర్గ భవేన్దుశేఖర  మహాదేవావ్యయేశాన తే
పాదద్వన్ద్వ  సమర్చనార్జితమహాభక్తిప్రభాభావితః   ।
భావోఽహం భవ భావభావపరమానన్దామ్బుధౌ  మగ్నధీః
ఉన్మత్తోత్తమధన్యమాన్యపదవీమాసాదితః  సాదరమ్ ॥ ౧౭॥
(హే శమ్భో శశిఖణ్డసున్దర   జటాకాణ్డోరు )

మాతఙ్గత్వగలఙ్కృతాఙ్గ  గిరిజాదేహార్ధసఙ్గ  ప్రభో
హస్తే బాలకురఙ్గసఙ్గ  శశధృగ్వహ్న్యర్కనేత్రోజ్జ్వల   ।
లిఙ్గస్థాఙ్గ   మహోత్తమాఙ్గవిలసద్గఙ్గామృతాంశో    భవ-
త్పాదౌ వై శరణం ప్రయామి  సతతం పాపౌఘభఙ్గాయ  మే ॥ ౧౮॥
ఉగ్ర భీమ భవ భర్గ శఙ్కర
త్ర్యక్ష  రక్ష మఖభక్ష వీక్ష మామ్ ।
అన్ధకాన్తక  కృతాన్తఖణ్డన
వేదవేద్య జితమన్మథ పాహి ॥ ౧౯॥
త్వపాద పద్మపరిషేవణయత్నలభ్యం
పుణ్యాసపత్నామఘహారి విశుద్ధనూత్నమ్  ।
హృష్టో విశిష్ట కరుణారుణ శిష్టమిష్ట  -
మోజిష్ఠమష్టతనవే   కరవై నమస్తే ॥౨౦॥
వస్తు స్వస్తిదమస్తు  మే హృది సదా వేదోరుమస్తస్తుతం
నిస్తోకం వరహస్తశస్త్రలులితబ్రహ్మోత్తమాఙ్గం    పరమ్ ।
శూలత్రస్తసమస్తదైత్యనికరారమ్భేణ    మాతఙ్గహృ -
చ్ఛస్తం నిస్తులమావిరస్తు పురతో ధ్వస్తాఘసఙ్ఘ పరమ్ ॥౨౧॥
అద్రాక్ష్మ  త్ర్యక్షపాదం  ఫణిఘృణియుక్ లేఖ మౌల్యుత్థరేఖా

కిణమసృణసుసిద్ధం  సిద్ధసంసిద్ధివన్ద్యమ్    ।
అరుణిమశరణానాం లోకలీలావినోదం
మదముదితభవానాం భావనానాశహేతుమ్ ॥౨౨॥
అయజ్మహి పురా జనౌ మదవశాన్న తే ప్రీతయే
అయుజ్మ యది శాఙ్కరం తవసుయోగమత్యాదరాత్ ।
అదద్మహి మహాపథప్రతిపదోరుదానైరపి 
దధీమహి హృదాముదా తవ సరోజ పాదం సదా ॥౨౩॥
అధీమహి సదాఘహం సుగమముక్తిమార్గప్రదం 
శతశ్రుతిశిరోగతం  విమలమేవరుద్రం  సదా ।
అలేఽపి భసితం సితం విమలమేవ పుణ్డ్రం  సదా
భవేమ సతతం భవే భవ తవైకభావాః  సదా ॥౨౪॥
అచకృమ వరివస్యాం శాఙ్గలిఙ్గోత్తమాఙ్గే  
తవ సదయకటాక్షైర్మోదమానాః సదైవ  ।
తవ శివ చరణాబ్జాలోకనేనాలమేత -
న్నవరసురవరాణాం వారణే కారణం మే ॥౨౫॥
॥ ఇతి శివరహస్యాన్తర్గతే  మఙ్కణకృతా శివస్తుతిః ౨ సమ్పూర్ణా ॥
-॥ శ్రీశివరహస్యమ్  ।ఈశ్వరాఖ్యః దశమాంశః । అధ్యాయః ౧౦ మఙ్కణస్తుతిః । ౧౭-
౨౫॥
- .. shrIshivarahasyam . IshvarAkhyaH dashamAMshaH . adhyAyaH 10 ma NkaNastutiH

